
Кіріспе
1 бөлім  «Экология – ел амандығы»
1 жүргізуші: Құрметті ұстаздар, ата – аналар, оқушылар! Бүгінгі 5 «а» сынып оқушылары дайындаған «Экология – өмірдің соғып тұрған жүрегі» атты ашық тәрбие сағатымызға қош келдіңіздер.
Ата – бабаларымыз көзіміздің қарашығындай сақтап бізге мұраға қалдырған қазақ жерінің асты  - үсті тұнған байлық. Бірақ оны ұқыпсыз пайдалану табиғаттың тепе -  теңдігін бұзуға әкеп соқтырады. Бүгінгі таңда әлем алдында экологиялық талап тұр.
2жүргізуші: Адам- табиғат перзенті. Оның бар өмір тіршілігі табиғат аясында өтеді. Сондықтан табиғатты аялау, оған қамқорлық жасау, адамзаттың парызы.
1 жүргізуші: Қазақ халқы тамырын 7 қабат жер астына жіберген алып бәйтеректей, осынау кең байтақ жерінен табан аудармай өсіп өркендеп келе жатқан дана халық.

2 жүргізуші: Талай оқиғалардың куәсі болған, асқар таулар мен ұланғайыр даланың түлегіміз. Бұл біздің сол буын бабаларымыздың кір жуып, кіндік кескен жері, көлжазира өңіріміз, атадан қалған байтақ мұрамыз, баға жетпес байлығымыз.
1 жүргізуші: Табиғат – адам баласын дүниеге келтірген аяулы Ана бүкіл тіршілік атаулының алтын ұясы, аялы бесігі, құтты қонысы және өсіп – өнген мекені. Сондықтан Табиғат – Анамыздың неден зардап шегіп тұрғанын анықтап, өз көмегімізді беруге дайын болуымыз керек.
2 жүргізуші: Табиғаттың тарылтпайық мөлдір кәусар тынысын,
                        Пәк табиғат – жүрегімнің тамылжыған тынысың
                        Ей, адамдар, қалай ғана қатыгездік жасайсың.
                        Ол анаң ғой, ал сен  -оның кенже ұлысың!


1 жүргізуші:
Табиғат қандай сұлу, қандай көркем
Мамырда жасанады гүлдеп ертең
Сылдырлап бұлақ ағып сай – саладан
Ағаштар жапырақ жайып, қыр көгерген.
1 оқушы 
Экология ! Бөтен сөз                 Бізге ғылым «логия»
Бір туғанын бірақ та                 Тұтқасы бар әлемнің 
Білгенге бұл көсем  сөз            Онсыз мекен жоқ ұя
Мәңгі қалар құлақта                 Жоқ киесі өлеңнің
«Эко» үй, Отан                         Өз үйің – өлең төсегің
Ежелден – ақ   грекше             Табиғат боп қалады
Сөз патшасын ұнатам              Оған атқан кесегің
Жүрегіме гүл ексе                   Өз басыңды жарады.
2 оқушы
Экология – өмірдің соғып тұрған жүрегі
Ей, табиғат балаңмын ертеңіме алаңмын
Денсаулығы ғаламның, денсаулығы адамның.
3 оқушы
Ей адамдар, Күн мен гүлден жаралған
От сезім мен мейірім содан таралған
Тіршілік иесі  - Жер анаға қараңдар
Зор қайғыдан күрсінгенде
Ах ұрады дүние
Жаратылыс заңдылығы бұзылса
Сонда болар кім ие?
                                            Көрініс «Аналар мұңы»
4 оқушы
Ей табиғат! Шеберсің – ау, шеберсің
Көрмегенді көрсетесің бересің
Ұлан – ғайыр байлығыңды місе етпей
Аш көзденген адамдарға не дерсің?
5 оқушы
Айың мынау, күнің мынау жер, міне
Ау адамдар жетпей жатыр енді не?
Табиғатқа таласпаңдар ағайын
Асырайды ол мені, сені, елді де.
6 оқушы
Төнді қауіп адамға, төнді әлемге
Мыңқ етпейді кей ауру емдеріне
Суынан мал, малынан жан уланып,
Айналды өмір өлімнің шеңберіне.
                                                  Көрініс   «Ұрпақтар үні»
 2 бөлім  «Табиғат және поэзия»
1 жүргізуші: Адам баласы туылып, жарық дүниеге келген күннен бастап табиғатпен біте қайнасып өмір сүреді. Адам үшін табиғаттың тамылжыған келбеті жанға шабыт, санаға терең ой, дәтке қуат, көңілге шуақ сыйламақ.
2 жүргізуші: Табиғаттың үнін ұғып мұңын түсінбеу адам баласына жат қылық екенін поэзия сырынан ұғынасың, поэзия қандай сырлы болса, табиғатта сондай сырлы дүние.
1 жүргізуші: Туған жер табиғатына тәңірдей табынып, таңғы шықтарын, топырағы мен желін, ақша бұлттарын, жұпар шашқан жалбызы мн жусанының иісін аңсаған ақынның не айтпағын жырынан – ақ түсінесіз.Туған жерінің сұлу табиғатын жырламаған ақын кемде – кем. Жерлес ақын ағамыз Бейбіт Құсанбек туған жерін былайша жырлаған:
7 оқушы
О, Кіндіктім, жұлқынып, тоқтамайсың,
Мәңгіге сен тірісің
Туған жердің жүрегінен бұлқынып
Тарап жатқан қан тамырдың бірісің.
8 оқушы
Кіндікті – қасиетті атамекен
Шалқысам шалғыныңа жата кетем
Әр балаң шалғыныңа жатып алып
Қиялға мына мендей бата ма екен?
                                                 Ән: «Тоғызтарау»
3 бөлім  «Ой - қазына»
1 жүргізуші: ең негізгі байлығың елің мен жеріңді тілің мен дініңді құрметте. 
Егер еліңді жамандасаң көмусіз, қаласың
Жеріңді жамандасаң – кебінсіз қаласың
Тіліңді қорласаң – қадірсіз боласың.
2 жүргізуші: Жер ата – бабаңнан қалған қасиетті қоныс болашақ қазақтың алтынын қорға, топырағын былғама, суын улама! 
Қазақ халқының тәрбие құралы – тыйым сөздер. Табиғат жер жайында тыйым сөздер, мақал – мәтелдерге кезек берейік.
1оқушы  Жерді сабама, тепкілеме              4 оқушы      Көкті жұлма
2 оқушы   Жерді сызба                                5 оқушы       Аққуды атпа
3 оқушы  Жұлдызды санама                       6 оқушы       Құс ұясын бұзба.
7 оқушы  Атаңнан мал қалғанша, тал қалсын.
8 оқушы  Бір тал кессең, он тал ек.
9 оқушы  Ағаш көркі – жапырақ, адам көркі шүберек.
10 оқушы   Сулы  жер – нулы жер.
                                                         Көрініс «Қырқылған  орман»
4 бөлім   Оқушылар шығармашылығынан көрме
1 жүргізуші: Табиғат – адамның бойына қуат, көңіліне шабыт, сезіміне ләззат шапағатын  ұялататын сұлулық пен әсемдік әлемі.
Қорытынды:  «Табиғатты аялайық»
1 жүргізуші: Табиғатты аялау – әрбір адамның абыройлы да азаматтық парызы. Табиғатты сүйе білген оны аялы алақанымен аялай білген адамның ары да , жаны да таза болады.
2 жүргізуші: Туған өлкеміздің табиғатының қазіргі тағдыры саналы әрбір азаматты толғандыруы тиіс, қасірет тартқан табиғат тағдырына араша тұруда ұлттық  ата - баба ұлағатын  ұмытпағанымыз  абзал.
9 оқушы
Табиғатым таңғажайып жаралған
Бар құбылыс бастау алып, одан нәр алған
Экология дейтін әттең бұл апаттан
Жойылыпты сан мың ғажап бұл ғаламнан
10 оқушы
Ей , адамзат ең алдымен досыңды ұқ,
Досың жер, су, мөлдір ауа, өсімдік
Солардың сыйлығын ала тұрып
Оларды қорлау деген не сұмдық.
11 оқушы
Қазақстан бейне бір бала батыр
Арамызда міне тұр жаңа ғасыр.
Елім ғасыр қақпасын полигонсыз
Ашу үшін адымдап келе жатыр.
12 оқушы
Табиғатты қорғайықшы, қорғайық
Әдеттен біз озбайықшы, озбайық
Табиғатты қорғап ,қоршап бәріміз
2030 – ға сыйлық етіп жолдайық.
                                                       Ән: «Атамекен»
Мұғалім сөзі: Жас ұрпаққа өмір тәжірибесі, мейірбандық жауапкершілік , табандылық осы табиғаттың сұлулығы, пәктігі арқылы  қалыптастыру шарт.
Сондықтан да ата – бабаларымыз өз ұрпақтарына халқымыздың салт – дәстүрін, өмірге қажетті біліктері мен дағдыларын мұра етіп қалдырғанда олардың бойында туған жерге деген сүйіспеншілік сезімді тәрбиелеу мұратын көздеген. Демек табиғатқа жанашыр болу – адамзаттың өз келешегіне, болашағына жанашырлық жасауы. Болашақ ұрпақ үшін табиғатты қорғап аялайық!
«Егер әрбір адам өзіне тиесілі аядай жерде қолынан келгенінің бәрін жасаса ғой, онда біздің жеріміз қандай құлпырып, жайнап кеткен болар еді»
                                                                                         Ы. Жақаев.
Табиғатты қорғайық, бағалай білейік.
Сонымен тәрбие сағатымыз аяқталды. Тыңдағандарыңызға рахмет.
 

